
 
 

  
                  

ᓅᒻ ᐧᐄᐦᑎᒫᒑᐧᐃᓐ 
 

ᑎᐹᒋᒨᓯᓂᐦᐄᑭᓐ ᐋᐦ ᒫᒨᐱᔥᑎᑭᓂᐧᐃᒡ ᒥᓯᐧᐋ ᐊᐧᐋᓐ ᒑ ᐊᔥᑎᓈᑭᓂᐧᐃᑦ, ᑖᓐ ᒥᒄ ᐋᐦ 
ᐄᑎᔅᑳᓈᓯᑦ ᑭᔮᐦ ᐋᐦ ᐄᑖᑎᓰᑦ  

ᐋᐦ ᒋᔥᑎᐱᔥᑎᐦᒡ ᐅᒋᒫᐅᒡ ᒥᑭᓪ ᔫᓂᕕᕐᓯᑏ ᓂᑐᐦᑯᔨᓈᐱᑎᓰᐧᐃᓐ 
ᒥᔑ ᑳᒫᐦᔮᐅᐲᓯᒻ 2022 

 
ᐊᓐ ᐃᔮᔨᒧᑖᒡ 
 
ᒥᓯᐦᑖᔅᑭᒥᒡ ᑭᓂᐧᐋᐱᐦᑎᑭᓂᐆ ᐋᔑ ᓂᒋᔥᑭᑭᓂᐧᐃᒡ ᑭᔮᐦ ᐋᔑ ᑎᐹᔨᐦᑖᑭᓂᐧᐃᒡ ᐅᐦᒋ ᒥᓯᐧᐋ ᑖᐱᑎᐤ ᒑ ᐄᑖᔨᒫᑭᓂᐧᐃᐧᐋᑯᐱᓈ 
ᐊᐧᐋᓂᒌ, ᐊᓂᔮᐦ ᐋᑎᔅᑳᓈᓯᒡ ᑭᔮᐦ ᐹᔨᑯᓂᐦᒡ ᒑ ᐄᔑ ᑭᓂᐧᐋᐱᒫᑭᓂᐅᐧᐃᒡ ᐋᑯᑎᐦ ᐧᐋᐦᒋ ᒋᔅᒑᔨᐦᑖᑯᐦᒡ ᐋᔑ ᒫᒨᐱᔥᑎᐦᒡ ᐊᐧᐋᓂᒌ 
ᓂᓈᐦᑭᐤ ᒑᐧᑳᔨᐤ ᒦᓐ ᒑ ᑭᓂᐧᐋᐱᐦᑎᐦᒡ ᐊᓂᔮ ᒑ ᑭᓂᐧᐋᐱᐦᑎᒧᐧᐋᑯᐱᓈ ᑭᔮᐦ ᐋᔑ ᐱᒥᐱᔨᐦᑖᒡ ᒑᐧᑳᔨᐤ᙮ ᐅᑎᐦ ᒧᔖᐧᐋᐦᔮᐅᐲᓯᒻ 
19, 2020, ᐊᓐ ᓈᑭᓂᔥᑭᐦᒡ ᑭᔮᐦ ᐊᓐ ᐧᐋᔨᔓᑎᐦᒃ ᒥᓯᓂᐦᐄᒑᐅᑭᒥᑯᔨᐤ ᐅᑖᐦ ᒥᑭᓪ ᓂᑐᐦᑯᓈᐱᑎᓰᐧᐃᓂᔨᐤ ᐋᐦ 
ᐱᒥᐱᔨᐦᑖᑭᓂᐧᐃᐧᐃᔨᒡ, ᓂᑐᐦᑯᔨᓐ ᐱᔨᕐ ᑭᕓᓕᕐ, ᒌᐦ ᐱᒋᔅᑎᓂᒻ ᒥᓯᓂᐦᐄᑭᓂᔨᐤ ᐋᐦ ᐧᐄᐦᑎᐦᒃ: “ᐋᐦ ᐄᐦᑎᑯᐦᒡ ᑭᔮᐦ ᐋᐦ ᓅᑯᐦᒡ ᓈᔥᒡ 
ᐋᑳ ᑯᐃᔅᒄ ᐄᑖᔨᒫᑭᓂᐅᐧᐃᒡ ᐊᐧᐋᓂᒌ ᑭᔮᐦ ᐱᐦᑳᓐ ᐋᐦ ᐄᑖᔨᒫᑭᓂᐅᐧᐃᒡ ᐅᐦᒋ ᐊᓂᔮ ᐋᐦ ᐄᑎᔅᑳᓈᓯᒡ ᐋᐦ ᒌᐦ ᓅᑯᐦᒡ 2020 ᑳ 
ᐄᑎᓯᓈᑖᒡ ᐋᐦ ᐱᐳᐦᒡ ᓈᔥᑖᐧᐹᐦ ᓂᒥ ᒥᔪᐧᐃᓈᑯᓐ, ᐋᐦᑯᐦᐄᐧᐋᐤ ᑭᔮᐦ ᓂᒧᐃ ᑯᐃᔅᒄ ᐄᔑᓈᑯᓐ, ᐋᑯᐦ ᐊᓂᒌ ᒑᔥᑎᐱᔥᑎᐦᒡ ᒋᑭ 
ᐋᔨᒧᑎᒫᑐᐧᐃᒡ ᐋᐦ ᓂᑎᐧᐋᔨᐦᑖᑯᐦᒡ ᒑ ᐋᔥᑎᓂᑭᓂᐧᐃᒡ ᔮᔨᑖ ᒥᓯᐧᐋ ᐊᐧᐋᓂᒌ ᑯᐃᔅᒄ ᒑ ᐃᐦᑐᑎᐧᐋᑭᓂᐧᐃᔨᒡ ᐅᑎᐦ ᒥᓯᐧᐋ ᐋᐦᑎᐦᒡᐦ 
ᒋᒥᓯᓂᐦᐄᒑᐅᑭᒥᑯᓂᐤᐦ, ᑭᔮᐦ ᐊᓂᔮ ᒑ ᐊᑎ ᐃᔨᐦᑎᒡ ᐊᐧᐋᓂᒌ ᐊᓂᑎᐦ ᒑ ᒌᐦ ᐅᐦᒋ ᓅᑯᐦᒡ ᐊᓐ ᓈᑎᐧᐋᔨᒥᐦᒄ ᑭᔮᐦ ᓈᑎᐧᐋᔨᐦᑎᒥᐦᑯᒡ 
ᒋᑎᐧᐋᔑᔒᒥᓂᐅᒡ ᒑ ᐄᔑ ᒋᔅᒑᔨᐦᑎᐦᒡ ᐊᓂᑖᐦ ᐄᔑ ᓃᔥᑖᒥᐦᒡ᙮” ᐧᐄᐱᒻ ᒫᒃ ᒌᐦ ᓂᔥᑎᐧᐄᐧᐃᒡ ᐅᒌ ᒑᔥᑎᐱᔥᑎᐦᒡ ᐅᔮ ᒥᑭᓪ 
ᓂᑐᐦᑯᔨᓈᐱᑎᓰᐧᐃᓂᔨᐤ ᑭᔮᐦ ᒌᐦ ᓂᑐᒫᐧᐃᒡ ᓃᔓ ᐊᓂᔮᐦ ᐧᐋᑎᐱᒫᒡ ᓂᑐᐦᑯᔨᓐ ᐋᓃᑖ ᐱᕌᐧᐃᓐ ᐧᒑᓐᓯᓐ ᑭᔮ ᓰᑖ ᕌᒻᑖᔅ, ᒑ ᒌᐦ 
ᓈᓂᑑᒋᔅᒑᔨᐦᑎᒥᔨᒡᐦ ᑖᓐ ᓂᐦᐋᐤ ᐋᔅᐱᔨᔨᒡ ᐅᐦᒋ ᐋᑳ ᑯᐃᔅᒄ ᐃᐦᑐᑎᐧᐋᑭᓂᐧᐃᐧᐃᔨᒡᐦ ᐊᐧᐋᔨᐤᐦ ᐊᓂᑎᐦᒡ ᒥᑭᓪ 
ᓂᑐᐦᑯᔨᓈᐱᑎᓰᐧᐃᓂᐦᒡ ᐋᐦ ᐋᐱᑎᓰᓈᓂᐧᐃᐧᐃᔨᒡ᙮ ᐅᒌ ᓃᔓ ᑳ ᐧᐃᔮᔨᐦᑖᑯᓯᒡ ᒌᐦ ᐅᑎᓈᐧᐃᒡ ᐊᐧᐋᔨᐤᐦ ᒑ ᒌᐦ ᐋᐦᒌᔥᑖᑭᓂᐧᐃᐧᐃᔨᒡ 
ᑖᓐ ᒥᒄ ᐊᓂᔮ ᒑᐧᑳᔨᐤ ᐋᑳ ᒥᔪᐱᔨᔨᒡ᙮ ᑏᐧᐋᐦᒡ ᒌᐦ ᐱᒦᐦᑭᒧᒡ ᐋᑦ ᒌᐦ ᐧᐃᔥᑖᐱᔨᐦᐄᐧᐋᔨᒡ ᐊᓂᔮ ᐋᐦᑯᓱᐧᐃᓂᔨᐤ ᑯᕕᑦ-19 ᑳ 
ᐄᔑᓂᐦᑳᑖᔨᒡ᙮  
 
ᒑᐧᑳᓐ ᐧᐋᐦᒋ ᒌᐦ ᓈᓂᑑᒋᔅᒑᔨᐦᑖᑯᐦᒡ 

ᐊᓐ ᑳ ᐧᐄᐦ ᓈᓂᑑᒋᔅᒑᔨᐦᑖᑯᐦᒡ ᑭᔮᐦ ᑳ ᐧᐄᐦ ᒫᐅᐦᑐᓂᑭᓂᐧᐃᒡ ᐋᔑᓈᑯᓂᔨᒡ ᑭᔮᐦ ᐊᓂᒌ ᑎᔮᐦᑭᐦᐅᑯᒡ ᐊᓂᑎᐦ ᒑ ᒌᐦ ᐅᐦᒋ ᓅᑯᓂᔨᒡ 
ᐋᔑ ᐃᐦᑐᑎᒥᔨᒡᐦ ᐅᑖᐱᑎᓰᐧᐃᓂᐧᐋᔨᐤ ᐊᓂᔮᐦ ᐃᔮᐱᒋᐦᐋᒡ (ᐧᒫᓐᑎᕇᐧᔮᓪ ᓂᑐᐦᑯᔨᓂᑭᒥᒄ ᑭᔮᐦ ᐋᐦ ᓈᓂᑑᒋᔅᒑᔨᐦᑖᑯᐦᒡ 
ᐋᐦᑯᓱᐧᐃᓐ) ᑭᔮᐦ ᒑ ᐧᐄᐦᑎᒥᔨᒡᐦ ᐅᑎᑖᔨᐦᑎᒧᓂᐧᐋᔨᐤ ᑭᔮᐦ ᑎᐱᔨᐧᐋ ᑳ ᐄᔑ ᓂᒋᔥᑭᒥᔨᒡᐦ ᐊᓂᑎᐦ ᐃᔮᐱᑎᓰᒡᐦ ᐅᐦᒋ ᒥᓯᐧᐋ ᐊᐧᐋᔨᐤᐦ 
ᑯᐃᔅᒄ ᒑ ᐃᐦᑐᑎᐧᐋᑭᓂᐧᐃᐧᐃᔨᑯᐱᓈᓂᐦᐄ ᑖᓐ ᒥᒄ ᐋᐦ ᐄᑎᔅᑳᓈᓯᔨᒡᐦ᙮ ᐊᓐ ᒑᑳᑦ ᒫᐦᒋᒡ ᒑᐧᑳᓐ ᔮᔨᑖ ᐧᐋᐦ ᐃᐦᑐᑎᑭᓂᐧᐃᒡ ᒑ ᒌᐦ 
ᓅᑯᐦᒡ ᐊᓐ ᑖᐧᐹᐦ ᐋᔑ ᓂᒋᔥᑭᑭᓂᐧᐃᒡ ᐊᓂᑎᐦ ᒑ ᒌᐦ ᐅᐦᒋ ᐧᐃᔮᔨᐦᑖᑯᐦᒡ ᒑ ᐧᐄᒋᐦᐄᑯᒡ ᐊᓂᒌ ᑎᐱᔨᐧᐋ ᑎᔮᐦᑭᐦᐅᑯᒡ, ᒑ 
ᒥᓯᓂᐦᐄᑭᓂᐧᐃᐧᐃᔨᒡ ᑭᔮᐦ ᒑ ᒥᔮᑭᓂᐅᐧᐃᒡ ᐊᓂᒌ ᒑᔥᑎᐱᔥᑎᐦᒡ, ᐋᐦ ᐧᐄᐦ ᐧᐋᐱᐦᑎᔨᐧᐋᓂᐧᐃᒡ ᓲᐦᒃ ᐋᐦ ᐋᐱᑎᔒᔥᑎᑭᓂᐧᐃᒡ ᒥᓯᐧᐋ 
ᐊᐧᐋᓐ ᔮᔨᑖ ᑯᐃᔅᒄ ᒑ ᐄᔑ ᑭᓂᐧᐋᐱᒫᑭᓂᐧᐃᑦ ᑖᓐ ᒥᒄ ᐋᐦ ᐄᑎᔅᑳᓈᓯᑦ ᑭᔮᐦ ᐋᐦ ᐄᑖᑎᓰᑦ᙮ 

 
ᐊᓂᑖᐦ ᑳ ᐃᐦᑐᑖᑭᓂᐧᐃᒡ 
 
ᓃᔓᔨᒡ ᒌᐦ ᐃᐦᑐᑎᑭᓂᐆ ᐋᐦ ᒫᐅᐦᑐᓂᑭᓂᐧᐃᒡ ᐊᓐ ᓈᑎᐧᐋᔨᐦᑖᑯᐦᒡ: (a) ᓂᑐᐧᐋᐱᐦᒋᑭᓂᐦᒡ ᐋᐦ ᐅᐦᒋ ᑯᐧᑳᒋᒫᑭᓂᐅᐧᐃᒡ ᐊᐧᐋᓂᒌ 
ᐋᐦ ᐄᑎᔑᐦᐋᒧᐧᐋᑭᓂᐅᐧᐃᒡ ᐊᓂᒌ ᐃᔮᐱᑎᔒᔥᑎᐦᒡ ᒥᑭᓪ ᓂᑐᐦᑯᔨᓈᐱᑎᓰᐧᐃᓂᐦᒡ ᑭᔮᐦ ᓂᑐᐦᑯᔨᓂᑭᒥᑯᐦᒡ ᐋᐦ ᓈᓂᑑᒋᔅᒑᔨᐦᑖᑯᐦᒡ 



 
 

ᐋᐦᑯᓱᐧᐃᓐ, ᑭᔮᐦ ᐊᓂᒌ ᓵᐦᒑ ᐃᔮᐱᑎᓰᒡ; (b) ᐋᑳ ᔮᔨᑖ ᑖᐱ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᒑ ᐄᔑ ᓂᔥᐧᑳᐅᔑᐦᑖᒡ ᐋᐦ ᐧᐄᐦ 
ᐹᐦᑎᐧᐋᑭᓂᐅᐧᐃᒡ ᐧᐄᔨᐧᐋᐤ ᐋᑖᔨᐦᑎᒥᐦᐄᑯᒡ ᐊᓂᔮ ᐋᔑ ᑯᐧᑳᒋᒫᑭᓂᐅᐧᐃᒡ, ᐋᐦ ᒥᓈᔨᑎᒡ ᐋᐦ ᐋᔨᐧᒫᐦᐄᑯᒡ ᑭᔮᐦ ᐋᐦ ᒥᓯᓂᐦᐋᒡ ᐋᐦ 
ᑯᐧᑳᒋᒫᑭᓂᐅᐧᐃᒡ ᐊᓂᔮᐦ ᐧᐋᐦᒋ ᐧᐄᐦ ᐄᑖᐱᑎᓰᒡ᙮ 
 
 
ᑳ ᐄᔅᐱᔨᒡ ᑳ ᑯᐧᑳᒋᐦᒑᒧᓈᓂᐧᐃᒡ ᑭᔮᐦ ᑳ ᐄᔑ ᒥᔅᑭᐧᐋᐦᑖᑭᓂᐧᐃᒡ  
 
ᐋᐦ ᐧᐄᒑᐱᑎᓰᒥᑐᒡ ᒥᑭᓪ ᓂᑐᐦᑯᔨᓈᐱᑎᓰᐧᐃᓂᐦᒡ ᑭᔮᐦ ᓂᑐᐦᑯᔨᓂᑭᒥᑯᐦᒡ ᐋᐦ ᓈᓂᑑᒋᔅᒑᔨᐦᑖᑯᐦᒡ ᐋᐦᑯᓱᐧᐃᓐ (ᒋᒡ ᐊᓂᒌ ᒑᔅᑯᑎᒫᓱᒡ 
ᑭᔮᐦ ᓵᐦᒑ ᐃᔮᐱᑎᓰᒡ) ᒫᒨ ᐋᐦ ᐃᐦᑎᔑᒡ ᐊᐅᔥᑖᐦ 16,000᙮ ᐊᓂᒌ ᑳ ᒥᐧᑖᐦᑎᐧᐋᑭᓂᐅᐧᐃᒡ 712 ᒥᑭᓪ ᓂᑐᐦᑯᔨᓂᑭᒥᑯᐦᒡ ᑭᔮ 228 
ᐊᓂᑎᐦ ᐋᐦ ᓂᑑᒋᔅᒑᔨᐦᑖᑯᓂᔨᒡ ᐋᐦᑯᓱᐧᐃᓂᔨᐤ ᒌᐦ ᓂᔥᐧᑳᐅᔑᐦᑖᐧᐃᒡ ᒑ ᒌᐦ ᑯᐧᑳᒋᒫᑭᓂᐅᐧᐃᒡ ᐊᓂᔮ ᐧᐋᐦ ᒋᔅᒑᔨᐦᑖᑭᓂᔨᒡ, ᒥᒄ ᒫᒃ 
ᐊᑎᑎᐤ ᒥᐦᒑᑐ ᐊᐧᐋᓂᒌ ᒌᐦ ᐱᑯᓵᔨᐦᑖᑯᓱᐧᐃᒡ ᒑ ᒌᐦ ᐧᐄᒋᐦᐄᐧᐋᒡ ᐋᔪᐧᐃᒄ ᐋᑯᐦ ᐊᓂᔮ ᑳ ᐃᐦᑐᑖᑯᒡ ᐋᐦ ᒌᐦ ᐃᔮᔅᑯᓯᒡ ᐋᑳ ᐅᐦᒋ 
ᐃᔨᔅᐱᔨᔨᒡᐦ ᐋᐱᑎᓰᓯᐤᐦ, ᐋᑳ ᒑ ᒌᐦ ᒥᓯᐦᑖᐱᔨᒡ ᐋᐦᑯᓱᐧᐃᓐ ᑭᔮᐦ ᑯᑎᒡ ᒑᐧᑳᓐ ᐋᐦ ᒌᐦ ᐧᐃᔥᑖᐱᔨᐦᐄᐧᐋᒡ ᒫᐧᑳᒡ ᑳ ᐱᒥᐱᔨᒡ ᑯᕕᑦ-19 
ᐋᐦᑯᓱᐧᐃᓐ, ᐋᑳ ᐅᐦᒋ ᒌᐦ ᐋᐱᒋᔥᑖᑎᓂᐧᐃᒡ ᓂᑐᐧᐋᐱᐦᒋᑭᓐ ᑭᔮᐦ ᒥᓯᓂᐦᐄᒑᓂᐧᐃᒡ ᐊᓂᑖᐦ ᐄᔑ ᑳ ᐅᐦᒋ  ᓂᑑᒋᔅᒑᔨᐦᑖᑯᐦᒡ ᐋᐦ 
ᐋᐱᑎᓰᓈᓂᐧᐃᒡ᙮   
 
    
ᐊᐧᐋᓂᒌ ᑳ ᑯᐧᑳᒋᒫᑭᓂᐅᐧᐃᒡ 
a) ᐋᐦ ᒥᑖᐦᑎᔑᒡ ᑳ ᓂᔥᐧᑳᐅᔑᐦᑖᒡ ᓃᐧᔖᔥᒡ ᒌᐦ ᐃᐦᑎᔓᐧᐃᒡ ᐃᔅᐧᑳᐅᒡ ᐊᓂᑖᐦ ᐅᐦᒋ (ᐧᒫᓐᑎᕇᐧᔮᓪ ᐋᐦᑯᓰᐅᑭᒥᑯᐦᒡ ᑭᔮᐦ ᐊᓂᒌ 

ᑳ ᓈᓂᑑᒋᔅᒑᔨᐦᑎᐦᒡ ᐋᐦᑯᓱᐧᐃᓂᔨᐤ); 
b) ᐊᓂᒌ ᒫᐅᒡ ᑳ ᒥᐦᒑᑎᒡ ᐋᐦ ᓂᔥᐧᑳᐅᔑᐦᑖᒡ 31 ᐲᐦᐃᒻ 65 ᒌᐦ ᐃᐦᑎᐦᑐᐳᐧᓈᓱᐧᐃᒡ (ᐧᒫᓐᑎᕇᐧᔮᓪ ᐋᐦᑯᓰᐅᑭᒥᑯᐦᒡ ᑭᔮᐦ ᐊᓂᒌ ᑳ 

ᓈᓂᑑᒋᔅᒑᔨᐦᑎᐦᒡ ᐋᐦᑯᓱᐧᐃᓂᔨᐤ); 
c) ᐊᓂᒌ ᑳ ᓂᔥᐧᑳᐅᔑᐦᑖᒡ 6᙮1% ᐧᒫᓐᑎᕇᐧᔮᓪ ᐋᐦᑯᓰᐅᑭᒥᑯᐦᒡ ᑭᔮᐦ ᐊᓂᒌ ᑳ ᓈᓂᑑᒋᔅᒑᔨᐦᑎᐦᒡ ᐋᐦᑯᓱᐧᐃᓂᔨᐤ 4᙮9% ᒌᐦ 

ᐃᐦᑎᔓᐧᐃᒡ ᐧᐃᔮᔥ ᐋᐦ ᐄᐦᑎᒡ᙮ 
d) 1᙮1% ᐋᐦᑯᓰᐅᑭᒥᑯᐦᒡ ᑭᔮᐦ 0᙮9% ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᐋᐦᑯᓱᐧᐃᓂᔨᐤ ᐄᔨᔨᓈᐦᒡ ᒌᐦ ᐄᑎᔅᑳᓈᓱᐧᐃᒡ, ᐄᔥᒌᒫᐅᒡ ᑭᔮᐦ 

ᒫᒃ ᐧᐋᒥᔥᑎᑯᔒᐦᑳᓂᒡ᙮ 
e) ᐋᐦ ᓂᔮᔨᔨᒡ ᑳ ᓂᔥᐧᑳᐅᔑᐦᑖᒡ ᓃᔓ ᐄᔨᐦᒡ ᒌᐦ ᐄᑎᔅᑳᓈᓱᐧᐃᒡ (ᐧᒫᓐᑎᕇᐧᔮᓪ ᐋᑯᓰᐅᑭᒥᑯᐦᒡ ᑭᔮᐦ ᐋᐦ ᓈᓂᑑᒋᔅᒑᔨᐦᑎᐦᒡ 

ᐋᐦᑯᓱᐧᐃᓂᔨᐤ); 
f) ᐧᒫᓐᑎᕇᐧᔮᓪ ᐋᐦᑯᓰᐅᑭᒥᑯᐦᒡ 7᙮2% ᑭᔮᐦ 9᙮3% ᐋᐦᑯᓱᐧᐃᓂᔨᐤ ᑳ ᓈᓂᑑᒋᔅᒑᔨᐦᑎᐦᒡ ᒌᐦ ᐧᐄᐦᑎᒧᒡ ᐊᐧᐋᔨᐤᐦ ᐧᐋᒑᐧᐋᒡ ᐃᔅᐧᑳᐤᐦ 

ᑭᔮᐦ ᒫᒃ ᓈᐹᐤᐦ ᑭᔮᐦ ᒫᒃ ᐄᔨᐦᒡ ᐋᐦ ᐄᑖᑎᓰᒡ1; 
g) ᐊᓂᒌ ᑳ ᐧᐄᐦᑎᐦᒡ ᐋᑖᑎᓰᒡ ᓃᔓᔨᒡ ᒌ ᐅᐦᒌᐧᐃᒡ ᑭᔮᐦ ᐄᑎᔅᑳᓈᓱᐧᐃᒡ ᐋᑳ ᐊᔥᒋᐱᔨᒡ ᐧᓈᕐᕪ ᐋᒣᕆᑳ ᐄᑖᐦᒑ (ᑯᐯᑭᐧᐋ, 

ᐋᑫᐃᑎᔨᓐ, ᑳᓀᐃᑎᔨᓐ, ᐋᒣᕆᑭᓐ)), ᒦᓐ ᐊᓂᒌ ᑏᐧᐋᐦᒡ ᐲᓯᐧᒫᐦᑖᐦᒡ ᔫᕐᑉ ᐋᐦ ᐅᐦᒌᒡ (ᑭᕇᒃ, ᐄᑖᓕᔨᓐ, ᐧᒫᓪᑏᔅ, ᔅᐹᓂᔥ)᙮ ᐅᑎᐦ 
ᐃᔮᐱᑎᓰᒡ ᐧᒫᓐᑎᕇᐧᔮᓪ ᐋᐦᑯᓰᑭᒥᑯᐦᒡ ᑳ ᑯᐧᑳᒋᒫᑭᓂᐅᐧᐃᒡ, ᑫᕆᐱᔨᓐ ᐱᑯᓂᒑ ᐋᓐᑏᑭᐧᐃᓐ, ᐹᐦᐁᐃᒥᔨᓐ, ᐧᐁᔅᑦ ᐄᓐᑎᔨᓐ 
ᐦᐁᐃᔑᓐ ᐋᐅᑯᓂᒡ ᓂᔥᑐ ᑳ ᐃᐦᑖᒡ, ᐋᑯᐦ ᐅᑖᐦ ᐋᐦ ᓈᓂᑑᒋᔅᒑᔨᐦᑖᑯᐦᒡ ᐋᐦᑯᓱᐧᐃᓐ, ᑳ ᐧᐄᒋᐦᐄᐧᐋᒡ ᐋᐦ 
ᓈᓂᑑᒋᔅᒑᔨᐦᑖᑯᓂᔨᒡ ᒑᐧᑳᔨᐤ, ᑫᕆᐱᔨᓐ 14 ᒌᐦ ᐃᐦᑖᐧᐃᒡ᙮ ᐊᓂᑖᐦ ᐋᐦ ᓈᓂᑑᒋᔅᒑᔨᐦᑖᑯᐦᒡ ᐋᐦᑯᓱᐧᐃᓐ ᑳ ᓂᔥᐧᑳᐅᔑᐦᑖᒡ 
ᐅᑖᐦ ᔫᓈᐃᑎᑦ ᑭᓐᑎᒻ ᒌᐦ ᐅᐦᒌᐧᐃᒡ (ᐃᓐᑭᓕᓐ, ᐧᓈᕐᕠᕐᓐ ᐋᔨᐅᕐᓕᓐ, ᔅᐧᑳᑎᓕᓐ ᑭᔮᐦ ᐧᐁᐃᓪᔅ), ᒑᓂᓪ ᐋᐃᓕᓐᐦ, ᑭᔮᐦ ᐋᔨᕐᓕᓐ 
ᐋᐅᑯᓂᒡ ᓂᔥᑐᔨᒡ ᑳ ᐅᐦᒌᒡ᙮ 

h) ᐋᐦ ᑭᓂᐧᐋᐱᒫᑭᓂᐅᐧᐃᒡ 12᙮4% ᐊᓂᒌ ᒑ ᓂᔥᐧᑳᐅᔑᐦᑖᒡ ᐅᑖᐦ ᐧᒫᓐᑎᕇᐧᔮᓪ ᓂᑐᐦᑯᔨᑭᒥᑯᐦᒡ ᑭᔮᐦ 13᙮3 % ᐋᐦ 
ᓈᓂᑑᒋᔅᒑᔨᐦᑖᑯᐦᒡ ᐋᐦᑯᓱᐧᐃᓐ ᓃᐃᔥᔨᒡ ᐋᐦ ᐄᑎᔅᑳᓈᓯᒡ ᒌᐦ ᐧᐃᔮᔨᒫᑭᓂᐅᐧᐃᒡ᙮ 

                            
1 �� �� ���������� ���� �� ����� ���� “(2SLGBTQIA+)” ᐋᔪᐧᐃᒄ ᐊᓂᔮ ᐃᔮᔨᐧᒫᐅᐦᐄᐧᐋᔨᒡ ᐋᐦ ᐃᔅᐧᑳᐧᐃᑦ ᐃᔥᐧᑳᐤᐦ ᐋᐦ ᒥᐧᔮᔨᒫᑦ ᑭᔮᐦ 
ᒫᒃ ᐋᐦ ᓈᐹᐧᐃᑦ ᓈᐹᐤᐦ ᐋᐦ ᒥᐧᔮᔨᒫᑦ ᑭᔮᐦ ᒫᒃ ᐋᑳ ᐄᑖᑎᓰᑦ ᐊᓂᔮ ᐋᔑ ᒥᓯᓈᑖᔨᒡ ᐅᒥᓯᓂᐦᐄᑭᓐ ᑳ ᐱᒫᑎᓰᑦ ᐋᔅᐧᑳᐅᐧᑳ ᑭᔮᐦ ᒫᒃ ᓂᔮᐹᐅᐧᑳ (2SLGBTQIA+) ᐋᐦ ᐄᔑ 
ᐧᐄᐦᑎᑭᓂᐧᐃᐧᐃᔨᒡ ᐋᑯᑖᐦ ᐅᑖᐦ ᐋᔑ ᒥᓯᓈᑖᒡ ᐄᔨᐦᒡ ᐋᐦ ᐄᑖᔨᐦᑖᑯᓯᑦ ᐋᑖᔨᐦᑖᑯᓯᔨᒡᐦ ᐃᔅᐧᑳᐤᐦ ᑭᔮᐦ ᒫᒃ ᓈᐹᐤᐦ᙮  
 



 
 

i) ᐊᓂᒌ ᑳ ᓂᔥᐧᑳᐅᔑᐦᑖᒡ ᐊᓂᒌ ᑳ ᒌᐦᑳᓈᑯᓯᒡ ᐄᔨᐦᒡ ᐋᐦ ᐄᑎᔅᑳᓈᓯᒡ ᐋᐅᑯᓂᒡ ᐅᓵ ᑳ ᐧᐄᐦᑎᐦᒡ ᐋᑳ ᑯᐃᔅᒄ 
ᐃᐦᑐᑎᐧᐋᑭᓂᐅᐧᐃᒡ ᐊᓂᑖᐦ ᐋᐦ ᐋᐱᑎᓰᒡ, ᐅᐦᒋ ᐊᓂᔮ ᐋᐦ ᐄᑖᑎᓰᒡ ᑭᔮᐦ ᐋᐦ ᐄᑎᔅᑳᓈᓯᒡ᙮ 

j) ᒑᑳᑦ ᒥᓯᐧᐋ ᐊᓂᒌ ᑳ ᓂᔥᐧᑳᐅᔑᐦᑖᒡ ᐋᔪᐧᐃᒄ ᑳ ᐄᔑ ᐧᐄᐦᑎᐦᒡ ᐋᐦ ᐃᔮᔨᒫᔨᐦᑎᒥᐦᐄᑯᒡ ᐋᔑ ᑖᐦᑭᐦᐄᒑᐱᔨᔨᒡ ᐋᐦ ᒫᔮᔨᒫᑭᓂᐧᐃᑦ 
ᐊᐧᐋᓐ ᐅᐦᒋ ᐊᓂᔮ ᐄᔨᐦᒡ ᐋᐦ ᐄᑎᔅᑳᓈᓯᑦ ᑭᔮᐦ ᒫᒃ ᐄᔨᐦᒡ ᐊᔅᒌᐦᒡ ᐋᐦ ᐅᐦᒌᒡᐦ, ᐹᔨᒄ ᑭᔮᐦ ᒫᒃ ᒥᓯᐧᐋ ᐊᓂᔮ ᐋᐦ ᐄᑎᔅᑳᓈᓯᔨᒡᐦ 
ᐊᓂᑖᐦ ᐧᒫᓐᑎᕆᐧᔮᓪ ᓂᑐᐦᑯᔨᓂᑭᒥᑯᐦᒡ ᑭᔮᐦ ᒫᒃ ᐊᓂᑖᐦ ᐋᐦ ᓂᑑᒋᔅᒑᔨᐦᑖᑯᓂᔨᒡ ᐋᐦᑯᓱᐧᐃᓂᔨᐤ᙮ 
 

ᐋᐦ ᓂᑐᐦᑎᐧᐋᑭᓂᐧᐃᒡ ᐧᐄᔨᐧᐋᐤ ᑭᔮᐦ ᐋᑖᔨᐦᑏᒥᐦᐄᑯᒡ ᒫᐧᑳᒡ ᑳ ᑯᐧᑳᒋᒫᑭᓂᐅᐧᐃᒡ, ᒫᒨ ᒌᐦ ᐋᔨᒧᑎᒧᒡ ᒑᐧᑳᔨᐤ ᑭᔮᐦ ᒌᐦ 
ᒥᓯᓂᐦᐋᒧᒡ ᐊᓂᔮ ᑳ ᐄᔑ ᓂᔥᐧᑳᐅᔑᐦᑖᒡ  
ᐊᓂᒌ ᑳ ᐧᐄᒋᐦᐄᐧᐋᒡ ᒌᐦ ᐧᐄᐦᑎᒧᒡ ᐊᓂᔮ ᑳ ᐄᔑ ᓂᒋᔥᑭᐦᒡ ᑭᔮᐦ ᑳ ᐄᔑ ᐧᐋᐱᐦᑎᐦᒡ ᐅᑖᐦ ᒥᑭᓪ ᓂᑐᐦᑯᔨᓂᑭᒥᑯᐦᒡ ᑭᔮᐦ ᐊᓂᑖᐦ ᐋᐦ 
ᓂᑑᒋᔅᒑᔨᐦᑖᑯᐦᒡ ᐋᐦᑯᓱᐧᐃᓐ᙮ ᒌᐦ ᐧᐄᐦᑎᒧᒡ ᐊᓂᔮ ᐧᐄᔨᐧᐋᐤ ᐋᑖᔨᐦᑎᒥᐦᐄᑯᒡ ᑭᔮᐦ ᐧᐋᐦ ᐄᔑ ᐧᐋᐱᐦᑎᐦᒡ᙮ 
 
ᑳ ᐋᔨᒧᑎᑭᓂᐧᐃᒡ 
ᐊᓂᐦᐄ ᒥᑖᐦᑐ ᒑᐧᑳᓂᐦᐄ ᑳ ᐋᔨᐧᒫᐅᐦᐄᐧᐋᒡᐦ ᑭᔮᐦ ᐋᑯᑎᐦ ᐅᑎᐦ ᓃᐦᑖᐦᒡ ᐋᑎ ᒥᓯᓈᑖᒡᐦ᙮: 
 
ᑳ ᐋᔨᒧᑎᑭᓂᐧᐃᒡ 1᙮ ᐋᐦ ᐧᐄᐦᑖᑯᐦᒡ ᐋᑳ ᑯᐃᔅᒄ ᐄᔑ ᑭᓂᐧᐋᐱᒫᑭᓂᐅᐧᐃᒡ ᐊᐧᐋᓂᒌ ᐊᓂᑖᐦ ᐋᐦ ᐋᐱᑎᓰᓈᓂᐧᐃᒡ: 
ᐊᓂᒌ ᑳ ᐧᐄᒋᐦᐄᐧᐋᐧᐃᒡ ᒌᐦ ᐧᐄᐦᑎᒧᒡ ᐊᓂᔮ ᑳ ᐄᔑ ᓂᒋᔥᑭᐦᒡ ᑭᔮᐦ ᑳ ᐄᔑ ᐧᐋᐱᐦᑎᐦᒡ ᐋᑳ ᑯᐃᔅᒄ ᐃᐦᑐᑎᐧᐋᑭᓂᐧᐃᐧᐃᔨᒡᐦ ᐊᐧᐋᔨᐤᐦ  
ᐅᐦᒋ ᐊᓂᔮ ᐋᑎᔅᑳᓈᓯᔨᒡᐦ ᑭᔮᐦ ᐋᑳ ᑖᐱᑎᐤ ᐃᐦᑐᑎᐧᐋᑭᓂᐅᐧᐃᒡ ᐅᐦᒋ ᐅᔮ ᐊᓂᑖᐦ ᐋᐦ ᓃᑳᓂᔥᑳᒋᒑᓂᐧᐃᒡ ᑭᔮᐦ ᐋᐦ 
ᐄᔅᐱᔨᐦᑖᑭᓂᐧᐃᒡ ᒑᐧᑳᓐ ᐋᐦ ᐧᐄᔓᑖᒡ᙮ ᐱᔥᒡ ᒫᒃ ᐊᓂᒌ ᐊᐧᐋᓂᒌ ᑳ ᐧᐄᒋᐦᐄᐧᐋᒡ ᒌᐦ ᔒᐦᒋᒫᐧᐃᒡ ᐊᓂᔮᐦ ᐋᑎ ᓂᓃᑳᓂᔥᑭᒥᔨᒡᐦ ᒑ 
ᐧᐄᐦᑎᒥᔨᒡᐦ ᑖᐧᐹᐦ ᐅᔮ ᐋᐦ ᐄᔑᓈᑯᓂᔨᒡ ᐊᓂᑖᐦ ᐋᐦ ᐋᐱᑎᓰᓈᓂᐧᐃᐧᐃᔨᒡ᙮ 

 
ᑳ ᐋᔨᒧᑎᑭᓂᐧᐃᒡ 2᙮  ᐋᐦ ᐅᐦᑳᑖᑦ ᐄᔨᐦᒡ ᐋᐦ ᐄᑎᔅᑳᓈᓯᔨᒡᐦ ᑭᔮᐦ ᐋᐦ ᑯᔥᑖᑦ ᐅᐦᒋ ᐋᑳ ᒋᔅᒑᔨᐦᑎᐦᒃ ᐊᓂᑖᐦ ᒑ ᐄᑖᔨᒫᑦ: 
ᓂᓈᐦᑭᐤ ᒌᐦ ᐧᐄᐦᑎᒧᒡ ᐊᓂᒌ ᑳ ᐧᐄᒋᐦᐄᐧᐋᒡ ᑳ ᐄᔑ ᓂᒋᔥᑭᐦᒡ ᑳ ᐄᑖᔨᐦᑎᒥᐦᐄᑯᒡ ᑭᔮᐦ ᑳ ᑯᔥᑎᐦᒡ ᐃᔨᐦᐱᓂᒡ ᐋᑳ ᐅᐦᒋ ᒋᔅᒑᔨᐦᑎᐦᒡ 
ᑭᔮᐦ ᑳ ᐄᔑ ᐧᐋᐱᐦᑎᐦᒡ ᐊᓂᑖᐦ ᐋᐦ ᐋᐱᑎᓰᒡ, ᓂᓈᐦᑭᐤ ᐋᐦ ᐄᑖᔨᐦᑖᔨᐦᑖᑯᓯᔨᒡᐦ ᐊᐧᐋᔨᐤᐦ ᐋᑳ ᐅᐦᒋ ᒌᐦ ᐄᑖᔨᒫᒡ ᒥᒄ ᐋᐦ 
ᑭᓂᐧᐋᐱᒫᒡ ᐊᓂᔮ ᐋᐦ ᐄᑎᔅᑳᓈᓯᔨᒡᐦ ᑭᔮᐦ ᐋᐦ ᐄᑖᑎᓯᔨᒡᐦ᙮ 
 
ᑳ ᐋᔨᒧᑎᑭᓂᐧᐃᒡ 3᙮ ᐅᓵ ᐹᔨᑯᓂᐦᒡ ᐋᐦ ᐄᑎᔅᑳᓈᓯᒡ ᐋᐦ ᑭᓂᐧᐋᐱᒫᑭᓂᐅᐧᐃᒡ: 
ᐊᓂᒌ ᑳ ᐧᐄᒋᐦᐄᐧᐋᒡ ᒌᐦ ᐧᐄᐦᑎᒧᒡ ᐋᑳ ᓈᔥᒡ ᐅᑎᓈᑭᓂᐧᐃᐧᐃᔨᒡᐦ ᐊᐧᐋᔨᐤᐦ ᐄᔨᐦᒡ ᐋᐦ ᐄᑎᔅᑳᓈᓯᔨᒡᐦ ᑭᔮᐦ ᐄᔨᐦᒡ ᐋᐦ ᐄᑖᑎᓯᔨᒡᐦ, 
ᒑ ᒌᐦ ᓃᑳᓂᔥᑳᒑᔨᒡᐦ ᑭᔮᐦ ᐅᒋᒫᐦᑭᐦᑎᒥᔨᒡᐦ ᐋᐱᑎᓰᐧᐃᓂᔨᐤ᙮ ᒥᐦᒑᑐ ᐋᐱᑎᓰᓯᐅᒡ ᒥᔥᑏᐦ ᑖᐦᑭᐦᐅᑯᐧᐃᒡ ᐋᑳ ᐧᐋᐱᒫᒡ ᐄᔨᐦᒡ ᐋᐦ 
ᐄᑎᔅᑳᓈᓯᔨᒡᐦ ᐊᐧᐋᔨᐤᐦ ᐋᐦ ᐅᒋᒫᑭᐦᑎᒥᔨᒡᐦ ᑖᓐ ᒥᒄ ᐋᐦ ᐄᔑᓈᑯᓂᔨᒡ ᐋᐱᑎᓰᐧᐃᓂᔨᐤ᙮ ᐅᔮ ᒫᒃ ᐋᐦ ᐄᔑ ᐧᐋᐱᐦᑎᐦᒡ ᐋᐱᑎᓰᓯᐅᒡ 
ᔖᔥ ᐧᐄᐦ ᒑᔥᑎᓈᐦᐅᐧᐃᒡ ᐋᑳ ᐧᐄᔨᐧᐋᐤ ᑭᔮᐦ ᐊᑎᑎᐤ ᐋᐦ ᐄᔥᐹᔨᒡ ᐋᐱᑎᓰᐧᐃᓂᔨᐤ ᒑ ᒌᐦ ᒥᔮᑭᓂᐅᐧᐃᒡ᙮ ᐊᓂᒌ ᑳ ᓂᔥᐧᑳᐅᔑᐦᑖᒡ 
ᐋᔪᐧᐃᒄ ᑳ ᐄᔑ ᐧᐋᐱᐦᑎᐦᒡ ᒥᒄ ᐋᐦ ᑎᐱᐦᑖᔨᒡᐦ ᐋᐱᑎᓰᐧᐃᓐᐦ ᐋᐦ ᒥᔮᑭᓂᐧᐃᐧᐃᔨᒡᐦ ᐊᓂᔮᐦ ᐄᔨᐦᒡ ᐋᐦ ᐄᑎᔅᑳᓈᓯᔨᒡᐦ ᐋᐦ ᒥᒥᔪᐦᑭᒥᔨᒡᐦ 
ᐊᓂᑎᐦ ᐋᐦ ᐋᐱᑎᓰᓈᓂᐧᐃᐧᐃᔨᒡ, ᐋᐦ ᐱᔮᐦᒋᔅᑖᓱᔨᒡᐦ, ᑭᔮᐦ ᓈᔥᒡ ᐋᐦ ᑎᑭᐧᐋᔑᔑᔨᒡᐦ ᐋᐦ ᐄᔥᐹᔨᒡ ᐋᐱᑎᓰᐧᐃᓂᔨᐤ ᐋᐦ 
ᒥᔮᑭᓂᐧᐃᐧᐃᔨᒡᐦ ᐋᐦ ᐱᒥᐱᔨᐦᑖᑭᓂᐧᐃᐧᐃᔨᒡᐦ ᒥᓯᓂᐦᐄᒑᐅᑭᒥᒄᐦ᙮ ᐋᔪᐧᐃᒄ ᒦᓐ ᑳ ᐋᔨᐧᒫᐅᐦᐄᑯᒡ ᐋᑳ ᓈᔥᒡ ᐧᐋᐱᒫᒡ ᐃᔅᐧᑳᐤᐦ ᐋᐦ 
ᐄᔥᐹᔨᒡ ᐋᐱᑎᓰᐧᐃᓂᔨᐤ ᒑ ᒌᐦ ᒥᔮᑭᓂᐧᐃᐧᐃᔨᒡᐦ ᑭᔮᐦ ᐊᓂᔮᐦ ᐋᑳ ᐱᔥᑎᐧᑳᔮᐧᐃᔨᒡᐦ ᒑ ᒌᐦ ᐅᒋᒫᐧᐃᔨᒡᐦ᙮ 
 
ᑳ ᐋᔨᒧᑎᑭᓂᐧᐃᒡ 4᙮ ᐋᐱᑎᓰᓯᐅᒡ ᐋᐦ ᐧᐃᔨᐱᔨᐦᐋᑭᓂᐅᐧᐃᒡ: 
ᐊᓂᒌ ᑳ ᐧᐄᒋᐦᐄᐧᐋᒡ ᓂᒧᐃ ᐅᐦᒋ ᓂᐦᐋᒋᐦᐄᑯᐧᐃᒡ ᐊᓂᑖᐦ ᐋᔑ ᐅᑖᔅᑯᓈᑭᓂᐧᐃᐧᐃᔨᒡᐦ ᐋᐱᑎᓰᓯᐤᐦ, ᑯᑎᒃᐦ ᐊᑎᑎᐤ ᐋᐦ 
ᑎᐱᐦᐋᒧᐧᐋᑭᓂᐧᐃᐧᐃᔨᒡᐦ ᐋᑦ ᐊᓂᔮ ᓂᐦᐋᐤ ᐄᑖᐱᑎᓯᔨᒡᐦ ᐅᑖᐦ ᐧᒫᓐᑎᕇᐧᔮᓪ ᓂᑐᐦᑯᔨᓂᑭᒥᑯᐦᒡ, ᐋᑳ ᑖᐱᔥᑯᓐ ᐄᔑ 
ᑎᐱᐦᐋᒧᐧᐋᑭᓂᐧᐃᐧᐃᔨᒡᐦ ᓈᐹᐤᐦ ᑭᔮᐦ ᐃᔅᐧᑳᐤᐦ ᐋᑦ ᐊᓂᔮ ᓂᐦᐋᐤ ᐹᔨᑯᓂᒡ ᐄᔑᓈᑯᓂᔨᒡ ᐅᑖᐱᑎᓰᐧᐃᓂᐧᐋᐅᔨᐤ᙮ ᐋᑯᑖᐦ ᑭᔮᐦ  
ᐋᔑ ᐧᐋᐱᐦᑎᐦᒡ ᐅᒌ ᑳ ᐧᐄᒋᐦᐄᐧᐋᒡ ᓂᐦᐋᐤ ᐋᐦ ᐄᔑᓈᑯᓂᔨᒡ ᐊᓂᑖᐦ ᐋᐦ ᒫᒨᐱᔥᑎᑭᓂᐧᐃᐧᐃᔨᒡ ᒑᐧᑳᔨᐤ ᑭᔮᐦ ᐋᐦ 
ᐅᒋᒫᐅᓈᓂᐧᐃᐧᐃᔨᒡ ᐋᐱᑎᓰᐧᐃᓂᔨᐤ᙮ 
 
ᑳ ᐋᔨᒧᑎᑭᓂᐧᐃᒡ 5᙮ ᓈᑳᓂᔥᑭᐦᒡ ᑭᔮᐦ ᐧᐋᔨᔓᐧᐋᒡ: 
ᐊᓂᒌ ᑳ ᓂᔥᐧᑳᐅᔑᐦᑖᒡ ᑳ ᓈᓂᑑᒋᔅᒑᔨᐦᑖᑯᓂᔨᒡ ᒌᐦ ᐧᐄᐦᑎᒧᒡ ᐊᓂᔮ ᒥᔮᒥᑐᓈᔨᐦᑎᒥᐦᐄᑯᒡ ᑭᔮᐦ ᐋᑖᔨᐦᑎᒥᐦᐄᑯᒡ ᐅᐦᒋ ᐋᐦ 
ᐅᒋᒫᐦᑭᐦᑎᑭᓂᐧᐃᐧᐃᔨᒡ ᐋᐱᑎᓰᐧᐃᓂᔨᐤ ᑭᔮᐦ ᐋᐦ ᓃᑳᓂᔥᑳᑭᓂᐧᐃᐧᐃᔨᒡ, ᐋᑳ ᐧᐄᒑᐱᑎᓰᒥᑐᓈᓂᐧᐃᐧᐃᔨᒡ ᐅᐦᒋ ᐊᓂᔮ ᐧᐋᐦ 



 
 

ᒦᓄᐱᔨᐦᑖᑭᓂᐧᐃᐧᐃᔨᒡ ᐋᑳ ᑯᐃᔅᒄ ᐃᐦᑐᑎᐧᐋᑭᓂᐧᐃᐧᐃᔨᒡᐦ ᐊᐧᐋᔨᐤᐦ ᐄᔨᐦᒡ ᐋᐦ ᐄᑎᔅᑳᓈᓰᔨᒡᐦ, ᐋᑳ ᑯᐃᔅᒄ ᐄᔑ 
ᐊᔨᒥᐦᐋᑭᓂᐧᐃᐧᐃᔨᒡᐦ, ᐋᐦ ᒥᑯᔥᑳᒋᐦᐋᑭᓂᐧᐃᐧᐃᔨᒡᐦ ᑭᔮᐦ ᐋᐦ ᒥᒫᔮᔨᒫᑭᓂᐧᐃᐧᐃᔨᒡᐦ ᐊᓂᑖᐦ ᐅᐦᒋ ᐋᐦ ᐅᒋᒫᐅᓈᓂᐧᐃᐧᐃᔨᒡ ᑭᔮᐦ 
ᐊᓂᔮᐦ ᓈᑳᓂᔥᑳᒋᒑᔨᒡᐦ ᐅᑎᐦ ᓂᑐᐦᑯᔨᓂᑭᒥᑯᐦᒡ ᐋᐦ ᐋᐱᑎᓰᒡᐦ᙮ ᒌᐦ ᐧᐄᐦᑎᒧᒡ ᐊᓂᒌ ᑳ ᓂᔥᐧᑳᔑᐦᑖᒡ ᐋᐦ ᒫᒫᐦᒌᔨᑎᑯᔨᒡᐦ ᐅᒋᒫᒥᔨᐤᐦ  
ᐋᐱᑎᓰᓯᐤᐦ ᐅᐦᒋ ᐊᓂᔮ ᐋᑎᔅᑳᓈᓯᔨᒡᐦ ᑭᔮᐦ ᐋᑖᑎᓯᔨᒡᐦ᙮ ᒌᐦ ᐧᐄᐦᑎᒧᒡ ᑭᔮᐦ ᐊᓂᒌ ᑳ ᐧᐄᒋᐦᐄᐧᐋᒡ ᐋᑳ ᓃᔥᑖᒥᐦᒡ ᒑ ᒌᐦ ᐄᔅᐱᔨᔨᒡ 
ᑭᔮᐦ ᐋᑳ ᑯᐃᔅᒄ ᒑ ᒌᐦ ᐋᔨᒧᑎᒫᑐᓈᓂᐧᐃᐧᐃᔨᒡ ᒑᐧᑳᔨᐤ ᐅᐦᒋ ᐊᓂᔮ ᐋᑳ ᑯᐃᔅᒄ ᐄᑎᒋᒫᑭᓂᐅᐧᐃᒡ ᐊᐧᐋᓂᒌ ᐋᐦ 
ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᐋᑎᔅᑳᓈᓯᒡ ᑭᔮᐦ ᐋᑖᑎᓰᒡ᙮  

 
ᑳ ᐋᔨᒧᑎᑭᓂᐧᐃᒡ 6᙮ ᐋᐦ ᐃᐦᑐᑎᐧᐋᑭᓂᐅᐧᐃᒡ ᐅᑖᐦᑯᓲᒡ: 
ᐊᓂᒌ ᑳ ᐧᐄᒋᐦᐄᐧᐋᒡ ᒌᐦ ᐧᐄᐦᑎᒧᒡ ᐋᐦ ᐧᐋᐱᐦᑎᐦᒡ ᐋᑳ ᑯᐃᔅᒄ ᐃᐦᑐᑎᐧᐋᔨᒡᐦ ᐅᑖᐦᑯᓯᐤᐦ ᓂᑐᐦᑯᔨᓐᐦ ᐅᐦᒋ ᐊᓂᔮ ᐋᑎᔅᑳᓈᓯᔨᒡᐦ 
ᑭᔮᐦ ᐋᑖᑎᓯᔨᒡᐦ, ᐋᑳ ᑯᐃᔅᒄ ᐄᔑ ᐊᔨᒥᐦᐋᔨᒡᐦ ᑭᔮᐦ ᐋᐦ ᓅᑯᓂᔨᒡ ᐋᑳ ᓯᓵᐹᔨᒫᒡ ᐊᓂᔮᐦ ᒑ ᐧᐄᒋᐦᐋᐧᐋᑯᐱᓈ ᐊᓂᒌ ᓂᑐᐦᑯᔨᓂᒡ᙮ 
ᒌᐦ ᐄᑖᔨᐦᑎᒧᒡ ᒫᒃ ᐅᒌ ᑳ ᐧᐄᒋᐦᐄᐧᐋᒡ ᑳ ᓈᓂᑑᒋᔅᒑᔨᐦᑖᑯᓂᔨᒡ ᐧᐄᔨᐧᐋᐤ ᐋᑖᔨᐦᑎᒥᐦᐄᑯᒡ ᒑᐧᑳᔨᐤ ᐊᑎᑎᐤ ᒑ ᐧᐄᐦ ᓂᓯᑐᐦᑎᒥᔨᒡᐦ 
ᐊᓂᔮᐦ ᐧᐋᒋᐦᐋᔨᐦᒡᐦ ᐅᑖᑯᓯᐤᐦ ᒑᐧᑳᔨᐤ ᓈᑎᐧᐋᔨᐦᑎᒥᔨᒡᐦ, ᐅᐱᒫᑎᓰᐧᐃᓂᐧᐋᔨᐤ, ᐋᔑ ᐊᔨᒥᐦᐋᔨᒡᐦ ᑭᔮᐦ ᐋᔑ ᑖᐧᐹᐦᑎᒥᔨᒡᐦ 
ᐊᐦᒑᐦᑯᐱᒫᑎᓰᐧᐃᔨᐤ, ᑭᔮᐦ ᒑᐧᑳᔨᐤ ᐧᐋᔥᑖᐱᔨᐦᐄᑯᒡ ᐅᒌ ᐅᑖᐦᑯᓯᐅᒡ ᐧᐋᐦ ᐧᐄᒋᐦᐄᑯᓰᐧᑖᐤᐦ᙮ 
 
ᑳ ᐋᔨᒧᑎᑭᓂᐧᐃᒡ 7᙮ ᒋᔅᑯᑎᒫᒑᐧᐃᓐ, ᐋᐱᑎᓰᐧᐃᓐ ᐋᐦ ᒋᔅᑯᑎᒫᒑᓂᐧᐃᒡ: 
ᐋᔪᐧᐃᒄ ᑳ ᐄᔑ ᐧᐄᐦᑎᐦᒡ ᐊᓂᒌ ᑳ ᐧᐄᒋᐦᐄᐧᐋᑦ ᐊᑎᑎᐤ ᐋᐦ ᓂᑎᐧᐋᔨᐦᑖᑯᓂᔨᒡ ᒋᔅᑯᑎᒫᒑᐧᐃᓂᔨᐤ ᐅᐦᒋ ᐋᑳ ᐄᔨᐦᒡ ᒑ 
ᐄᑖᔨᒫᑭᓂᐧᐃᐧᐃᔨᒡᐦ ᐅᐦᒋ ᐊᓂᔮ ᐋᑎᔅᑳᓈᓯᔨᒡᐦ, ᓈᔥᑎᔨᒡ ᐋᑳ ᐱᔅᒑᔨᒦᓱᑦ ᐊᐧᐋᓐ ᐋᑳ ᑯᐃᔅᒄ ᐄᑖᔨᒫᑦ ᐊᐧᐋᔨᐤᐦ, ᐋᐦ 
ᒦᓄᐱᔨᐦᑖᑭᓂᐧᐃᐧᐃᔨᒡ ᐋᑳ ᑯᐃᔅᒄ ᐅᐦᒋ ᐃᐦᑐᑎᐧᐋᑭᓂᐧᐃᑦ ᐊᐧᐋᓐ, ᒑ ᒌᐦ ᒋᔅᑯᑎᒧᐧᐋᑭᓂᐅᐧᐃᒡ ᒥᓯᐧᐋ ᐋᐱᑎᓰᓯᐅᒡ ᑭᔮᐦ 
ᓂᑐᐦᑯᔨᓂᒡ ᑖᓂᑎᐦ ᒥᒄ ᐋᑎ ᐃᔨᐦᑖᒡ, ᑯᐃᔅᒄ ᒑ ᒌᐦ ᐄᑎᔥᑳᑐᒡ ᐅᑖᐦᑯᓲᒡ ᑭᔮᐦ ᓂᑐᐦᑯᔨᓂᒡ, ᑭᔮᐦ ᐅᒋᒫᐅᒡ ᒑ ᒋᔅᑯᑎᒧᐧᐋᑭᓂᐅᐧᐃᒡ 
ᐋᑳ ᒑ ᐋᑎᐧᐋᔨᒫᒡ ᐊᐧᐋᔨᐤᐦ ᒑ ᒌᐦ ᐅᑎᓈᐧᐋᑯᐱᓈ ᐅᐦᒋ ᐊᓂᔮ ᐋᑎᔅᑳᓈᓯᔨᒡᐦ ᑭᔮᐦ ᐋᑖᑎᓯᔨᒡᐦ᙮  
 
ᑳ ᐋᔨᒧᑎᑭᓂᐧᐃᒡ 8᙮ ᐋᐱᑎᓰᐧᐃᓂᔨᐤ ᒑᔅᑯᑎᒫᓱᒡ ᑭᔮᐦ ᒋᔅᑯᑎᒧᐧᐋᑭᓂᒡ: 
ᐊᓂᒌ ᒑᔅᑯᑎᒧᐧᐋᑭᓂᐅᐧᐃᒡ ᐋᐱᑎᓰᐧᐃᓂᔨᐤ ᑭᔮᐦ ᒋᔅᑯᑎᒧᐧᐋᑭᓂᒡ ᓂᒧᐃ ᐅᐦᒋ ᐊᔥᒋᐱᔨᐦᐋᑭᓂᐅᐧᐃᒡ ᐅᔮ ᑳ ᐧᐄᐦ ᐄᔑ 
ᓈᓂᑑᒋᔅᒑᔨᐦᑖᑯᓂᔨᒡ ᑭᔮᐦ ᐋᑳ ᐊᔥᑎᒋᒫᑭᓂᐅᐧᐃᒡ ᓂᒧᐃ ᑯᐃᔅᒄ ᒌᐦ ᒋᔅᒑᔨᐦᑖᑯᓂᔨᐤ ᐋᔑᓈᑯᓂᔨᒡ᙮ ᓂᒧᐃ ᓈᔥᒡ ᐅᐦᒋ 
ᐧᐋᐦᑎᓂᔨᐤ ᒑ ᒌᐦ ᑖᐧᐹᐅᒑᔨᒦᓱᒡ ᐊᓂᒌ ᒑᔅᑯᑎᒧᐧᐋᑭᓂᐅᐧᐃᒡ ᐋᐱᑎᓰᐧᐃᓂᔨᐤ ᑭᔮᐦ ᒋᔅᑯᑎᒧᐧᐋᑭᓂᒡ ᒑ ᒌ ᐋᔨᒧᑎᐦᒡ ᐅᑖᐦ 
ᐃᔮᐱᑎᓰᒡ ᐊᓂᔮ ᐧᐄᔨᐧᐋᐤ ᐋᔑ ᒋᔅᒑᔨᐦᑎᐦᒡ ᐋᐦ ᒌᐦ ᐄᑖᔨᐦᑎᐦᒡ ᒑ ᐧᐃᔥᑖᐱᔨᐦᐄᑯᒡ ᑭᔮᐦ ᒫᒃ ᐋᑳ ᒑ ᒥᔪᐱᔨᐦᐄᑯᒡ ᐊᓂᔮ ᐧᐋᐦ ᐄᔑ 
ᐱᐦᑯᐦᑎᒫᓱᒡ ᐋᐱᑎᓰᐧᐃᓂᔨᐤ ᐋᔥᒄ ᑭᔨᐧᐹ ᓈᔥᒡ ᐋᐦ ᐅᐧᐋᔑᔒᐧᐃᒡ᙮ 
 
ᑳ ᐋᔨᒧᑎᑭᓂᐧᐃᒡ 9᙮ ᒑ ᒌᐦ ᐄᔑ ᐱᐦᑯᐦᑎᒫᓱᓈᓂᐧᐃᒡ 
ᐊᓂᒌ ᑳ ᐧᐄᒋᐦᐄᐧᐋᒡ ᒥᔥᑏᐦ ᒑᐧᑳᔨᐤ ᒌᐦ ᐧᐋᐱᐦᑎᒧᒡ ᒑ ᒌᐦ ᐄᔑ ᐱᐦᑯᐦᑎᒫᓱᒡ ᒑ ᒌᐦ ᐧᐄᒋᐦᐄᐧᐋᒡ ᐄᔨᐦᒡ ᐋᐦ ᐄᔑᓈᑯᐦᑖᑭᓂᐧᐃᐧᐃᔨᒡ 
ᐋᔑ ᑭᓂᐧᐋᐱᒫᑭᓂᐧᐃᐧᐃᔨᒡᐦ ᐊᐧᐋᔨᐤᐦ ᐅᐦᒋ ᐊᓂᔮ ᐄᔨᐦᒡ ᐋᐦ ᐄᑎᔅᑳᓈᓯᔨᒡᐦ ᑭᔮᐦ ᐋᐦ ᐄᑖᑎᓯᔨᒡᐦ ᑭᔮᐦ ᑯᐃᔅᒄ ᒑ ᒌᐦ 
ᐃᐦᑐᑎᐧᐋᑭᓂᐧᐃᐧᐃᔨᒡᐦ ᐊᓂᑖᐦ ᓂᑐᐦᑯᔨᓂᑭᒥᑯᐦᒡ ᑭᔮᐦ ᐊᓂᑖᐦ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᐋᐦᑯᓱᐧᐃᓂᔨᐤ ᐋᐦ 
ᐋᐱᑎᓰᓈᓂᐧᐃᐧᐃᔨᒡ᙮ ᐱᔥᒡ ᐊᓂᔮ ᒑᐧᑳᔨᐤ ᑳ ᐋᔨᐧᒫᐅᐦᐄᑯᒡ ᐋᔪᐧᐃᒄ ᐊᑎᑎᐤ ᒑ ᐅᑎᓈᑭᓂᐧᐃᐧᐃᔨᒡᐦ ᐊᐧᐋᔨᐤᐦ ᐄᔨᐦᒡ ᐋᐦ 
ᐄᑎᔅᑳᓈᓯᔨᒡᐦ ᑭᔮᐦ ᐋᐦ ᐄᑖᑎᓯᔨᒡᐦ ᑭᔮᐦ ᐊᑎᑎᐤ ᐋᐦ ᐄᔥᐹᔨᒡ ᐋᐱᑎᓰᐧᐃᓂᔨᐤ ᒑ ᒥᔮᑭᓂᐧᐃᐧᐃᔨᒡᐦ, ᐋᐦ ᓅᑯᐦᑖᑭᓂᐧᐃᒡ ᒑᐧᑳᓐ ᐋᐦ 
ᒌᐦ ᐅᔑᐦᑖᑭᓂᐧᐃᒡ, ᐋᐦ ᒌᐦ ᒥᓯᓈᐱᔅᑭᐦᐧᐋᑭᓂᐅᐧᐃᒡ ᐊᐧᐋᓂᒌ ᐋᐦ ᐋᑯᑖᑭᓂᐧᐃᒡᐦ ᑭᔮᐦ ᑯᑎᒡ ᒑᐧᑳᓐ ᒑ ᒌᐦ ᓅᑯᐦᑖᑭᓂᐧᐃᒡ ᒥᓯᐧᐋ 
ᐊᐧᐋᓐ ᐋᐦ ᐋᔥᒋᐱᔨᐦᑖᑭᓂᐧᐃᒡ ᐅᑎᐦ ᑯᐯᒃ ᑖᓐ ᒥᒄ ᐋᐦ ᐄᑎᔅᑳᓈᓯᑦ᙮ ᐋᑯᑎᐦ ᑭᔮᐦ ᑳ ᐧᐄᐦᑖᑯᐦᒡ ᐋᐦ ᒥᔫᓈᑯᐦᒡ ᓂᓈᐦᑭᐤ ᒑᐧᑳᓐ ᐋᐦ 
ᓅᑯᐦᑖᑭᓂᐧᐃᒡ ᐋᐦ ᒌᐦ ᒥᓯᓂᐦᐄᑭᓂᐧᐃᒡ ᑭᔮᐦ ᐋᐦ ᒌᐦ ᑎᐹᑎᑖᑭᓂᐧᐃᒡ ᒑᐧᑳᓐ ᐋᐦ ᒌᐦ ᐱᐦᑯᐦᑖᑭᓂᐧᐃᒡ᙮ ᓃᔓ ᒑᐧᑳᓐ ᒌᐦ ᐧᐄᐦᑖᑯᓐ ᒑ 
ᒌᐦ ᓅᑯᐦᑖᑭᓂᐧᐃᒡ ᐋᐅᒄ ᒑ ᒌᐦ ᐧᐄᐦᑎᑭᓂᐧᐃᒡ ᐋᑳ ᑯᔥᑖᒋᓈᓂᐧᐃᒡ ᒑᐧᑳᓐ ᐋᑳ ᑯᐃᔅᒄ ᐃᐦᑐᑎᐧᐋᑭᓂᐅᐧᐃᒡ ᐊᐧᐋᓂᒋ ᐄᔨᐦᒡ ᐋᐦ 
ᐄᑎᔅᑳᓈᓯᑦ ᑭᔮᐦ ᐄᑖᑎᓰᒡ, ᐋᑳ ᔮᔨᑖ ᒑ ᒋᔅᒑᔨᒫᑭᓂᐧᐃᑦ ᐊᓐ ᐊᐧᐋᓐ ᐧᐋᐦᑎᐦᒃ ᑭᔮᐦ ᐋᑳ ᒑ ᒥᒋᐱᔨᐦᐄᑯᑦ ᐊᓂᔮ ᑳ ᐄᔑ ᐧᐄᐦᑎᐦᒃ 
ᐅᐦᒋ ᐅᑖᐱᑎᓰᐧᐃᓐ, ᒑ ᐃᐦᑎᑯᐦᒡ ᒥᓯᓂᐦᐄᒑᐅᑭᒥᒄ ᑭᔮᐦ ᒑ ᐃᐦᑖᑦ ᐊᐧᐋᓐ ᒑ ᒌᐦ ᐧᐄᒋᐦᐋᑦ ᐊᓂᔮᐦ ᐧᐋᔥᑖᐱᔨᔨᒡᐦ, ᒑ ᐧᐄᒋᐦᐋᑦ 
ᐊᓂᑖᐦ ᒑ ᒌᐦ ᐃᐦᑎᔨᒡᐦ ᔮᔨᑖ ᒑ ᑭᓂᐧᐋᐱᐦᑎᑭᓂᐧᐃᒡᐦ ᐧᐄᔓᐧᐋᐧᐃᓐᐦ ᑭᔮᐦ ᒑ ᐃᐦᑎᓈᓂᐧᐃᑯᐱᓈ ᑯᐃᔅᒄ ᒑ ᒌᐦ ᐄᔅᐱᔨᒡ ᐋᐱᑎᓰᐧᐃᓐ᙮  
 
 
ᑳ ᐋᔨᒧᑖᒡ 10᙮  



 
 

ᐋᑦ ᐊᓐ ᒌᐦ ᐄᔑ ᒥᔅᑭᐧᐋᐦᑖᑭᓂᐧᐃᒡ ᐅᐦᒋ ᐋᑳ ᑯᐃᔅᒄ ᐃᐦᑐᑎᐧᐋᑭᓂᐅᐧᐃᒡ ᐊᐧᐋᓂᒌ ᐅᐦᒋ ᐊᓂᔮ ᐋᑎᔅᑳᓈᓯᒡ ᑭᔮᐦ ᒫᒃ ᐊᓂᔮ 
ᐋᑖᑎᓰᒡ, ᐄᔑᓈᑯᓐ ᒑ ᒌᐦ ᓂᓯᑐᐦᑎᑭᓂᐧᐃᒡ ᐊᓂᒌ ᑳ ᐧᐄᒋᐦᐄᐧᐋᒡ ᐋᐦ ᒌᐦ ᒥᔪᐧᐄᒑᐱᑎᓰᒫᒡ ᑭᔮᐦ ᑯᐃᔅᒄ ᐋᐦ ᒌᐦ ᐃᐦᑐᑎᐧᐋᑭᓂᐅᐧᐃᒡ 
ᐅᑖᐦ ᐅᐦᒋ ᐋᐦ ᐧᐄᒋᐦᐋᑭᓂᐧᐃᐧᐃᔨᒡᐦ ᐊᐧᐋᔨᐤᐦ ᒧᔮᒻ ᐃᐦᑐᑎᐧᐋᑭᓂᐧᐃᐧᐃᔨᒡᐦ ᐅᐦᒋ ᐊᓂᔮ ᐋᑎᔅᑳᓈᓯᔨᒡᐦ ᑭᔮᐦ ᐋᑖᑎᓯᔨᒡᐦ᙮ ᐹᔨᒄ 
ᐊᓂᔮ ᒑᐧᑳᔨᐤ ᓈᔥᒡ ᑯᐃᔅᒄ ᑳ ᐄᔅᐱᔨᐦᐄᑯᒡ ᐋᐦ ᒌᐦ ᒥᔪᐧᐄᒑᐱᑎᓰᒥᑐᒡ ᑭᔮᐦ ᐋᐦ ᒌᐦ ᒥᐧᔮᔨᐦᑎᐦᒡ ᑭᔮᐦ ᐋᐦ ᒌᐦ ᒥᔪᒥᒋᐦᐅᒡ᙮ ᐋᔪᐧᐃᒄ ᑭᔮᐦ ᑳ 
ᐧᐄᐦᑎᐦᒡ ᐋᐦ ᒌᐦ ᒥᐧᔮᔨᐦᑎᐦᒡ ᐋᐦ ᐧᐄᒋᐦᐋᒡ ᐅᑖᐦᑯᓯᐤᐦ ᒥᒄ ᐊᓂᔮ ᐋᔑ ᓂᑎᐧᐋᔨᐦᑎᒥᔨᒡᐦ ᒑ ᒌᐦ ᐄᔑ ᐧᐄᒋᐦᐋᒡ᙮ 
 
 
 
ᒑ ᒌᐦ ᐃᐦᑐᑎᑭᓂᐧᐃᒡ 

ᐆ ᑳ ᐄᔑ ᒥᔅᑭᐧᐋᐦᑖᑭᓂᐧᐃᒡ ᑳ ᓈᓂᑑᒋᔅᒑᔨᐦᑖᑯᐦᒡ ᐋᐅᒄ ᐧᐋᐦ ᐧᐄᐦᑎᑭᓂᐧᐃᒡ ᐋᐦ ᒌᐦ ᐧᐋᐱᐦᑎᑭᓂᐧᐃᒡ, ᐋᐦ ᒌᐦ ᓅᑯᐦᒡ ᐊᓂᑖᐦ ᐋᐦ 
ᐋᐱᑎᓰᓈᓂᐧᐃᒡ ᑭᔮᐦ ᐋᐦ ᓂᑎᐧᐋᔨᐦᑖᑯᐦᒡ ᔮᔨᑖ ᒑ ᐧᐄᐦ ᐃᐦᑐᑎᑭᓂᐧᐃᒡ᙮ ᐆ ᐃᐦᑐᑎᑭᓂᐧᐃᒑ ᐋᑯᑎᐦ ᒑ ᓅᑯᐦᑖᒡ ᐊᓂᒌ ᐄᔮᐱᑎᓰᒡ 
ᐅᑖᐦ ᓂᑐᐦᑯᔨᓂᑭᒥᑯᐦᒡ ᑭᔮᐦ ᐊᓂᑖᐦ ᐋᐦ ᓈᓂᑑᒋᔅᒑᔨᐦᑖᑯᓂᔨᒡ ᐋᐦᑯᓱᐧᐃᓃᔨᐤ ᑭᔮᐦ ᒑ ᒌᐦᑳᓈᑯᓂᔨᒡ ᓲᐦᒃ ᐋᐦ ᑯᒋᔥᑖᒡ ᒥᓯᐧᐋ 
ᐊᐧᐋᔨᐤᐦ ᑯᐃᔅᒄ ᒑ ᐃᐦᑐᑎᐧᐋᑭᓂᐧᐃᐧᐃᔨᒡᐦ ᑖᓐ ᒥᒄ ᐋᐦ ᐄᑎᔅᑳᓈᓯᔨᒡᐦ ᒑ ᓅᑯᓂᔨᒡ ᐊᓂᑖᐦ ᐋᐦ ᐋᐱᑎᓰᒡ ᑭᔮᐦ ᒑ ᐧᐋᐱᐦᑎᔮᒡ 
ᐅᑖᐦᑯᓯᐤᐦ, ᑭᔮᐦ ᐊᓂᔮᐦ ᔑᔮᐳᒋᔅᒑᔨᐦᑎᒥᔨᒡᐦ ᐋᑳ ᐊᐧᐋᔨᐤᐦ ᒑ ᐋᑎᐧᐋᔨᐦᑖᑯᓯᔨᒡᐦ ᓂᑐᐦᑯᓈᐱᑎᓰᐧᐃᓂᐦᒡ, ᐋᐦ ᐧᐄᒋᐦᐋᑭᓂᐧᐃᐧᐃᔨᒡᐦ 
ᐊᐧᐋᔨᐤᐦ ᐋᐦ ᐧᐃᔥᑖᐱᔨᔨᒡᐦ, ᐋᐦ ᒋᔅᑯᑎᒫᓱᔨᒡᐦ ᑭᔮᐦ ᐋᐦ ᓈᓂᑑᒋᔅᒑᔨᐦᑎᒥᔨᒡᐦ ᓂᓈᐦᑭᐤ ᒑᐧᑳᔨᐤ᙮ 
 
 
1. ᒑ ᒋᔅᑯᑎᒫᒑᓂᐧᐃᒡ ᑭᔮᐦ ᒑ ᒋᔅᑯᑎᒧᐧᐋᑭᓂᐅᐧᐃᒡ ᐊᐧᐋᓂᒋ ᑯᐃᔅᒄ ᒑ ᐄᔑ ᐋᐱᑎᔒᔥᑎᐧᐋᒡ ᑖᓐ ᒥᒄ ᐋᐦ ᐄᑖᔨᐦᑖᑯᓯᔨᒡᐦ 

ᐊᐧᐋᔨᐤᐦ: ᒑ ᒋᔅᑯᑎᒧᐧᐋᑭᓂᐅᐧᐃᒡ ᐊᐧᐋᓂᒌ ᒥᓯᐧᐋ ᐊᐧᐋᔨᐤᐦ ᑖᐱᔥᑯᓐ ᒑ ᐃᐦᑐᑎᐧᐋᒡ ᐊᓂᒌ ᒫᐧᑳᒡ ᐋᐦ ᐃᐦᑖᒡ ᐋᐱᑎᓰᓯᐅᒡ, 
ᓂᑐᐦᑯᔨᓂᒡ, ᒋᔅᑯᑎᒧᐧᐋᑭᓂᒡ, ᑭᔮᐦ ᐅᔥᑭᒡ ᐋᐦ ᐅᑖᔅᑯᓈᑭᓂᐅᐧᐃᒡ ᐋᐱᑎᓰᓯᐅᒡ᙮  

 
2. ᒑ ᐅᔑᐦᑖᑭᓂᐧᐃᒡ ᑭᔮᐦ ᒑ ᒥᓯᓂᐦᐄᑭᓂᐧᐃᒡ ᐊᓂᑖᐦ ᒑ ᐄᐦᑎᓈᓂᐧᐃᒡ ᔮᔨᑖ ᑯᐃᔅᒄ ᒑ ᐃᐦᑐᑎᐧᐋᑭᓂᐅᐧᐃᒡ ᒥᓯᐧᐋ 

ᐊᐧᐋᓂᒌ ᐅᑎᐦ ᒥᑭᓪ ᓂᑐᐦᑯᔨᓂᑭᒥᑯᐦᒡ ᑭᔮᐦ ᐊᓂᑎᐦ ᒥᑭᓪ ᐋᐦ ᓈᓂᑑᒋᔅᒑᔨᐦᑖᑯᐦᒡ ᐋᐦᑯᓱᐧᐃᓐ: ᒑ ᐅᑎᓈᑭᓂᐅᐧᐃᒡ 
ᐊᐧᐋᓂᒌ ᒑ ᐋᐱᑎᓰᒡ ᔮᔨᑖ ᐋᐦ ᒥᔪᒋᔅᒑᔨᒫᒡ ᓂᓈᐦᑭᐤ ᐋᐦ ᐄᑎᔅᑳᓈᓯᔨᒡᐦ ᐊᐧᐋᔨᐤᐦ, ᐋᑳ ᓵᐱᒋᒫᑭᓂᐧᐃᐧᐃᔨᒡᐦ ᐊᐧᐋᔨᐤᐦ, ᑭᔮᐦ 
ᒫᒃ ᐋᑳ ᓈᔥᒡ ᐱᔅᑳᑎᑭᓂᐧᐃᐧᐃᔨᒡᐦ ᐃᐦᑖᐧᐃᓐᐦ ᐊᓂᑎᐦ ᒑ ᓈᓂᑑᒋᔅᒑᔨᐦᑎᑭᓂᐧᐃᐧᐃᔨᒡᐦ ᑭᔮᐦ ᒑ ᐊᔨᒥᐦᐋᑭᓂᐧᐃᐧᐃᔨᒡᐦ᙮ 

 
3. ᒑ ᒌᐦ ᐧᐄᐦᑎᐦᒡ ᐊᐧᐋᓂᒌ ᒑᐧᑳᔨᐤ ᐋᑳ ᑯᔥᑖᒋᒡ ᑭᔮᐦ ᒋᔅᒑᔨᐦᑖᑯᓯᒡ ᐃᔮᐧᐃᒡ: ᐋᐅᒄ ᐧᐋᐦᒋ ᐃᐦᑐᑎᑭᓂᐧᐃᒡ ᐋᑳ ᒑ ᒌᐦ 

ᒫᔮᔨᒫᑭᓂᐧᐃᑦ, ᐊᓂᔮ ᐋᑎᔅᑳᓈᓯᑦ ᑭᔮᐦ ᐄᔨᐦᒡ ᒑ ᒌᐦ ᐃᐦᑐᑎᐧᐋᑭᓂᐧᐃᑦ ᐋᐦ ᐃᐦᑐᑎᐧᐋᑭᓂᐧᐃᐧᐃᔨᒡᐦ ᑯᑎᒃᐦ ᐊᐧᐋᔨᐤᐦ᙮ 
 
4. ᒑ ᐅᑎᓈᑭᓂᐧᐃᑦ ᐊᐧᐋᓐ ᒑ ᓈᓈᑭᒋᔥᑖᑦ ᑯᐃᔅᒄ ᒑ ᐃᐦᑐᑎᐧᐋᑭᓂᐧᐃᐧᐃᔨᒡᐦ ᒥᓯᐧᐋ ᐊᐧᐋᔨᐤᐦ: ᐋᑯᑎᐦ ᒑ ᐅᐦᒋ 

ᐱᒥᐱᔨᐦᑖᑭᓂᐧᐃᒡ ᐋᐦ ᒋᔅᑯᑎᒫᒑᓂᐧᐃᒡ ᐋᐱᑎᓰᐧᐃᓐ ᑭᔮᐦ ᐋᐦ ᒋᔅᑯᑎᒫᒑᓂᐧᐃᒡ ᒥᓯᐧᐋ ᐊᐧᐋᓐ ᑯᐃᔅᒄ ᒑ ᐃᐦᑐᑎᐧᐋᑭᓂᐧᐃᑦ ᒥᒄ 
ᑖᓐ ᐋᑎ ᐃᔨᔑᓈᑯᓂᔨᑦ ᐊᐧᐋᓐ ᐅᑖᐱᑎᓰᐧᐃᓐ, ᒑ ᒥᔮᑭᓂᐧᐃᑦ ᒥᒄ ᐊᓂᔮ ᒑᐧᑳᔨᐤ ᓈᑎᐧᐋᔨᐦᑎᐦᒃ ᒑ ᐧᐄᒋᐦᐄᑯᑦ 
ᐅᑖᐱᑎᓰᐧᐃᓂᐦᒡ, ᑭᔮᐦ ᒑ ᐧᐋᐧᐄᐦᑎᐦᒃ ᑭᔮᐦ ᒑ ᑯᐧᑳᒋᒫᑭᓂᐧᐃᑦ ᐊᓂᑖᐦ ᒑ ᒌᐦ ᐄᔑ ᐃᐦᑐᑎᑭᓂᐧᐃᐧᐃᔨᒡ ᐅᔮ ᐋᐱᑎᓰᐧᐃᓂᔨᐤ 
ᒥᓯᐧᐋ ᐊᐧᐋᔨᐤᐦ ᑯᐃᔅᒄ ᒑ ᐄᔑ ᑭᓂᐧᐋᐱᒫᑭᓂᐧᐃᐧᐃᔨᒡᐦ ᑭᔮᐦ ᒑ ᒋᔥᑖᔨᐦᑎᑭᓂᐧᐃᐧᐃᔨᒡ ᐋᑎᔅᑳᓈᓯᔨᒡᐦ᙮ 

 
5. ᒑ ᐃᔮᐱᑖᔨᒫᑭᓂᐅᐧᐃᒡ ᐄᔨᔨᐅᒡ ᑭᔮᐦ ᐄᔥᒌᒫᐅᒡ: ᒑ ᒋᔅᒋᓯᔮᒄ ᐊᓂᒌ ᐅᑎᐦ ᔖᔥ ᐊᓂᑖᐦ ᓈᔥᒡ ᐧᐋᔥᑭᒡ ᐋᐦ ᒌᐦ ᐃᐦᑖᒡ ᑭᔮᐦ 

ᐋᐱᑎᓰᒡ ᐅᑎᐦ ᒫᐧᑳᒡ ᐋᐦᑖᓂᐧᐃᐧᐃᔨᒡ ᑭᔮᐦ ᐧᐄᔨᐧᐋᐤ ᐅᔮ ᐅᑎᔅᒌᐧᐋᐤ ᐋᐦ ᒥᓯᓈᑖᔨᒡ ᓂᑐᐧᐋᐱᐦᒋᑭᓂᐦᒡ ᐃᔮᐱᑎᓂᔨᒡᐦ, ᒑ 
ᓅᑯᓂᔨᒡ ᐊᓂᑖᐦ ᐋᐦ ᐄᐦᑖᓂᐧᐃᐧᐃᔨᒡ ᐊᓂᔮ ᐋᑎᔅᑳᓈᓯᒡ, ᑭᔮᐦ ᒑ ᐋᐱᑎᓂᔨᒡ ᐅᐦᒋ ᐧᒑᔨᔅ ᐋᐦ ᒌᐦᑳᔮᑎᐦᑭᓂᐧᐃᐧᐃᔨᒡ ᒥᓯᐧᐋ 
ᐄᔨᔨᐤᐦ ᑭᔮᐦ ᐄᔥᒌᒫᐤᐦ ᑯᐃᔅᒄ ᒑ ᐃᐦᑐᑎᐧᐋᑭᓂᐧᐃᐧᐃᔨᒡᐦ ᐋᐦ ᐧᐄᐦ ᐧᐄᒋᐦᐄᑯᓯᔨᒡᐦ᙮ 

 
6. ᐊᑎᑎᐤ ᒑ ᑭᓂᐧᐋᐱᐦᑖᑭᓂᐧᐃᒡ ᐃᔮᐧᑳᒧᐧᐋᐧᐃᓐ ᐊᓐ ᐋᑎᔅᑳᓈᓯᓈᓂᐧᐃᒡ, ᑖᐱᔥᑯᓐ ᒑ ᐃᐦᑐᑎᐧᐋᑭᓂᐧᐃᒡ ᐊᐧᐋᓂᒌ ᒑ ᒌᐦ 

ᒥᔪᐱᐹᒥᐲᔨᒡ, ᐋᑳ ᒑ ᐴᓂᐱᔨᒡ, ᑯᐃᔅᒄ ᒑ ᐄᔑᓈᑯᐦᒡ ᑭᔮᐦ ᒑ ᐃᔮᐧᑳᒦᓈᓂᐧᐃᒡ ᐋᐦ ᐧᐄᒋᐦᐋᑭᓂᐅᐧᐃᒡ ᐊᐧᐋᓂᒌ: ᐋᑯᑎᐦ 
ᐋᔥᒋᐱᔨᒡ ᐃᔮᐧᑳᒧᐧᐋᐧᐃᓐ ᒑ ᐋᐱᑎᐦᒡ ᐋᐦ ᒋᔅᒋᓯᓈᓂᐧᐃᒡ ᐋᑎᔅᑳᓈᓯᒡ ᐊᐧᐋᓂᒌ ᑭᔮᐦ ᐋᔅᐱᔨᒡ ᐅᒥᑐᓈᔨᐦᒋᑭᓂᐧᐋᐦᒡ ᑭᔮᐦ ᐋᑳ 
ᒌᐦ ᐴᓂᐦᑖᒡ ᒑᐧᑳᔨᐤ ᐋᐦ ᐧᐃᔥᑖᐱᔨᐦᐄᑯᒡ, ᐊᑎᑎᐤ ᒑ ᒥᐦᒑᑎᒡ ᐋᐱᑎᓰᓯᐅᒡ ᐋᐦ ᒋᔅᒑᔨᐦᑎᐦᒡ ᒑ ᐃᐦᑐᑎᐧᐋᒡ ᐊᐧᐋᔨᐤᐦ ᓂᓈᐦᑭᐤ 



 
 

ᐋᐦ ᐄᑎᔅᑳᓈᓯᔨᒡᐦ, ᐄᔥᒌᒫᐅᐋᐱᒋᐦᐋᑭᓂᒡ ᑭᔮᐦ ᐅᒥᑐᓈᔨᐦᒋᑭᓂᔨᐦᒡ ᑳ ᐧᐄᒋᐦᐋᒡ ᐊᐧᐋᔨᐤᐦ, ᐊᑎᑎᐤ ᒑ ᐧᐄᒋᐦᐋᑭᓂᐅᐧᐃᒡ ᐋᐦ 
ᐹᐦᐹᔨᑯᑖᐅᓰᒡ ᐊᐧᐋᓂᒌ ᐊᓂᑎᐦ ᑎᐱᔨᐧᐋ ᐅᑎᐦᑖᐧᐃᓂᐧᐋᐦᒡ᙮  

 
7. ᐊᓂᑎᐦ ᐊᑎᑎᐤ ᒑ ᒌᐦ ᐧᐋᐦᒋᔨᑯᒡ ᑭᔮᐦ ᒑ ᒥᔫᔨᑯᒡ ᐊᓂᑎᐦ ᐋᐦ ᐧᐄᒋᒡ ᐋᑳ ᒌᐦ ᒥᔪᔮᔮᐦᒌᒡ: ᐋᐦ ᒥᓯᓈᑖᔨᒡ ᐊᓂᔮ ᐃᔮᓂᐧᐃᐧᐃᔨᒡ 

ᓂᑐᐧᐋᐱᐦᒋᑭᓂᔨᐤ ᐋᐦ ᐋᐱᑎᓂᔨᒡ ᐋᐦ ᓂᔥᑎᐧᐄᓈᓂᐧᐃᐧᐃᔨᒡ, ᒥᑎᒌᐦ ᒑ ᐊᔨᒧᐧᐋᒑᓂᐧᐃᐧᐃᔨᒡᐦ, ᑯᐃᔅᒄ ᒑ ᒌᐦ ᐱᒥᐱᔨᔨᒡ 
ᑖᐦᑎᐳᐧᐃᓂᔨᐤ ᐃᔮᐱᒋᔥᑖᐧᐋᐧᑳ, ᐊᓂᑖᐦ ᒦᓰᐅᑭᒥᑯᐦᒡ, ᒥᓯᓈᐱᔅᑭᐦᐄᑭᓐ ᒑ ᒥᔪᔨᑯᒡ, ᐋᐦ ᐧᐄᐦᑖᑯᐦᒡ ᒑ ᐄᐦᑎᓈᓂᐧᐃᒡ, ᒑ 
ᐧᐋᐦᒌᔨᐧᐋᒡ ᓂᑐᐧᐋᐱᐦᒋᑭᓐ ᐋᐦ ᐋᐱᑎᐦᒡ ᐋᐦ ᓂᔥᑎᐧᐄᓈᓂᐧᐃᒡ, ᒑ ᐃᐦᑖᒡ ᐄᐧᑖᔥᑎᒫᒑᓯᐅᒡ, ᑭᔮᐦ ᑯᑎᒡ ᒑᐧᑳᓐ ᐋᐦ ᐧᐋᐦᒋᔨᐧᐋᒡ᙮ 

 
8. ᒑ ᒫᐅᐦᑐᓂᑭᓂᐧᐃᒡ ᐊᑎᑎᐤ ᒑ ᒌᐦ ᒋᔅᒑᔨᐦᑖᑯᓯᒡ ᐊᐧᐋᓂᒌ ᐋᔑᓈᑯᓂᔨᒡ ᐅᐱᒫᑎᓰᐧᐃᓂᐧᐋᐤ ᐊᓂᒌ ᐅᑖᐦᑯᓯᐅᒡ ᐧᐋᐦ 

ᐧᐄᒋᐦᐋᑭᓂᐅᐧᐃᒡ ᑭᔮᐦ ᓂᑐᐦᑯᔨᓈᐱᑎᓰᐧᐃᓐ: ᐋᑯᑎᐦ ᒑ ᐃᐦᑎᑯᐦᒡ ᐊᓂᑖᐦ ᒑ ᐄᔑ ᐱᒥᐱᔨᐦᑖᑭᓂᐧᐃᒡ ᐊᓐ ᐧᐋᐦ 
ᐄᔅᐱᔨᐦᑖᑭᓂᐧᐃᒡ ᐊᓐ ᐧᐋᒋᐦᒡ ᒑ ᐄᔑ ᐋᐱᑎᔒᔥᑎᑭᓂᐧᐃᒡ ᐅᐦᒋ ᐊᓂᔮ ᐧᐋᐦ ᐄᔑ ᐧᐄᒋᐦᐋᑭᓂᐅᐧᐃᒡ ᒥᒄ ᑖᓐ ᐋᑖᑎᓰᔅ 
ᐊᐧᐋᓂᒌ ᑭᔮᐦ ᐋᑳ ᒑ ᐴᓂᐦᑖᑭᓂᐧᐃᐧᐃᔨᒡ ᐋᐦ ᑭᓂᐧᐋᐱᐦᑎᑭᓂᐧᐃᐧᐃᔨᒡ ᐊᓂᔮ ᐋᑎ ᐃᔨᔅᐲᔨᒡ᙮ 

 
 

9. ᒑ ᐋᔥᒋᐱᔨᐦᑖᑭᓂᐧᐃᒡ ᐋᐦ ᔒᑐᔥᑭᑭᓂᐧᐃᒡ ᐊᓐ ᐧᐋᐦ ᐄᔑ ᐋᐱᑎᔒᔥᑎᑭᓂᐧᐃᒡ, ᑯᐃᔅᒄ ᒑ ᒫᒥᑐᓈᔨᐦᑎᒥᐦᐄᐧᐋᒡ ᑭᔮᐦ 
ᐊᓐ ᐧᐋᐦ ᐃᐦᑐᑎᑭᓂᐧᐃᒡ ᐅᑖᐦ ᐧᒫᓐᑎᕇᐧᔮᓪ ᓂᑐᐦᑯᓂᑭᒥᑯᐦᒡ ᐧᐋᐦ ᐧᐃᔨᐱᔨᐦᑖᑭᓂᐧᐃᒡ: ᐋᑯᑎᐦ ᒑ ᐅᐦᒋ ᐧᐄᒋᐦᑖᑭᓂᐧᐃᒡ 
ᐊᓐ ᐋᐦ ᐅᒋᒫᐦᑭᐦᑎᑭᓂᐧᐃᒡ ᐅᑖᐦ ᒥᓯᐧᐋ ᐋᐦ ᐧᐄᐦ ᐧᐄᒋᐦᐋᑭᓂᐅᐧᐃᒡ ᐊᐧᐋᓂᒌ ᑖᓐ ᒥᒄ ᐋᑖᑎᓰᒡ᙮ 

 
 

10. ᒑ ᔒᑐᔥᑭᑭᓂᐧᐃᒡ ᐄᔨᔨᐅᒡ ᒦᓐ ᒑ ᑭᓂᐧᐋᐱᑎᐦᒡ ᒑ ᒌᐦ ᒋᔅᑯᑎᒫᒑᓂᐧᐃᐧᐃᔨᒡ ᐅᑖᐦ “ᑯᐯᒃ ᑎᐹᔨᐦᒋᒑᓰᓈᐦᒡ 
ᓂᑐᐦᑯᔨᓈᐱᑎᓰᐧᐃᓂᐦᒡ ᐋᐦ ᐅᐦᒋ ᐱᒥᐱᔨᐦᑖᓂᐧᐃᐧᐃᔨᒡ”᙮  

 
 
 
 
 
 
 
 


